

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2021 թվականի հաստատված բյուջեով նախատեսված ծրագրերից վերաբաշխման միջոցով  1,077,079.0 հազար դրամ (բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝  500,462.0 հազար դրամ, «Շենքերի և շինությունների շինարարություն» հոդվածով՝ 476,530.9 հազար դրամ, «Նախագծահետազոտական ծախսեր» 95,585.1 հազար դրամ, «Շենքերի և կառույցների ընթացիկ նորոգում և պահպանում» հոդվածով՝ 4,501.0 հազար դրամ) ուղղել կապիտալ ծախսերի, մասնավորապես՝ ՀՀ քաղաքաշինության կոմիտեին հատկացնել 867,920.8 հազար դրամ, որից 500,000.0 հազար դրամը «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրի կառուցման համար։ Նշվածը բխում է 2020 թվականի դեկտեմբերի 29-ին ՀՀ քաղաքաշինության կոմիտեի կողմից «Գնումների մասին» ՀՀ օրենքի 15-րդ հոդվածի 6-րդ կետի համաձայն (պայմանով մրցույթ) կնքված կառուցման աշխատանքների պետական գնման պայմանագրով նախատեսված գումարի վճարման և իր տեսակով առանձնահատուկ մարզական համալիրի ՀՀ Շիրակի մարզի Գյումրի քաղաքում կառուցման անհրաժեշտությունից, ինչպե սնաև 2020 թվականին մեկնարակած շինարարական և նախագծման աշխատանքների շարունակականության ապահովման և արդեն կատարած աշխատանքների դիմաց վճարումների կատարման անհրաժեշտությունից:
Որոշման նախագծով նախատեսվում է ապահովել մի շարք կրթական, մշակութային և մարզական հաստատությունների շինարարական աշխատանքների կատարման և նախագծման շարունակականության ապահովումը, մասնավորապես՝
	Նախագծանախահաշվային փաստաթղթերի կազմում և փորձաքննւթյուն
	95,585.1 հազար դրամ

	Ջրառատ համայնքում ծանրամարտի մարզադահլիճ
	4,285.1

	«Երևանի Լեոյի անվան հ. 65 ավագ դպրոց» 
	20,700.0 

	«Վեդիի ավագ դպրոց» 
	18,600.0 

	«Բարձրաշենի միջնակարգ դպրոց»
	11,625.0 

	«Վաղարշապատի Մովսես Խորենացու անվան N10 ավագ դպրոց» ՊՈԱԿ
	12,525.0

	«Վարդենիսի Հ. Համբարձումյանի անվան ավագ  դպրոց» ՊՈԱԿ  
	5,850.0

	Նոյեմբերյանի պետական քոլեջ
	22,000.0

	Շինարարական աշխատանքներ 
	888.328.7 հազար դրամ

	Արթուր Ալեքսանյանի անվան հունահռոմեական ըմբշամարտի մանկապատանեկան դպրոց 
	500,000.0

	ք. Վանաձորի Միքայել Թավրիզյանի անվան արվեստի պետական քոլեջ
	57,468.9

	Ալավերդու պետական քոլեջ
	5,113.9

	Հայաստանի պատմության թանգարան
	108,499.7

	Երևանի մնջախաղի պետական թատրոն
	50,000.0

	Երևանի թիվ 22 հիմնական դպրոց   
	136,732.1

	Երևանի թիվ 191 դպրոց
	26,013.1

	Ալ․ Սպենդիարյանի անվանա օպերայի և բալետի թատրոն
	4,501.0

	2020 թվականի պարտավորությունների մարում
	93,165.2 հազար դրամ














Վերոնշյալ ծախսերի կատարման համար վերաբաշխվում են ՀՀ ԿԳՄՍ նախարարության 2021 թվականի պետական բյուջեի 1045 ծրագրի 12001, 12002, 12003 և 12004 միջոցառումներով, 1111 ծրագրի 12009 միջոցառմամբ, 1148 ծրագրի 11015 միջոցառմամբ, ՀՀ ԿԳՄՍՆ գիտության կոմիտեի կողմից իրականացվող 1162 ծրագրի 11005 միջոցառմամբ և 1163 ծրագրի 11005 և 11008 միջոցառումներով նախատեսված գումարները, որոնց հետագայում վերականգնման անհրաժեշտությունը բացակայում է:
[bookmark: _GoBack]Ընթացիկ իրավիճակը և խնդիրները.
Կրթական, մշակութային և մարզական հաստատությունների շենքային պայմանների բարելավման գործընթացը կրում է շարունակական բնույթ։ Կառուցվելիք «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրն իր մեջ ընդգրկում  է մրցումային սրահ, ծանրամարտի սրահ, մարմնամարզության սրահ, ըմբշամարտի դահլիճ, մարզադաշտ (ֆուտբոլի դաշտ, վազքուղի), հյուրանոցային մասնաշենք (բաղկացած 4 մասնաշենքից), մերսման զոնա, ժամանցային սրահ, ճաշարանային կորպուս: Իր տեսակի մեջ կառուցվելիք համալիրն եզակի է լինելու ոչ միայն քաղաք Գյումրիում, այլև Հայաստանի Հանրապետության մասշտաբով:
Որոշման ընդունման անհրաժեշտությունը բխում է նաև այն հանգամանքից, որ ՀՀ կառավարության 2020 թվականի մայիսի 7-ի  709-Ն և ՀՀ կառավարության 2020 թփվականի հուլիսի 2-ի N 1128-Ն որոշումներով մի շարք կրթական, մշակութային և մարզական հաստատությունների նորոգման/վերանորոգման/վերակառուցման/նախագծման համար հատկացվել են գումարներ, սակայն ՀՀ-ում հայտարարված արտակարգ դրության, ռազմական դրության պայմաններում աշխատանքները ամբողջ ծավալով հնարավոր չի եղել կատարել մինչև 2020 թվականի ֆինանսական տարվա ավարտը: Արդյունքում, որոշ օբյեկտների մասով աշխատանքները դեռ ընթանում են, որոշ օբյեկտների մասով էլ կատարողականներն ընդունվել են 2020 թվականի դեկտեմբերի 25-ից հետո, ինչը թույլ չի տվել կատարել փոխանցումները (հնարավոր չի եղել փոխանցումներ կատարել նաև կանխավճարային գործարքների մասով՝ համաձայն ՀՀ վարչապետի 2020 թվականի դեկտեմբերի 27-ի N 02/16.10/54410-2020 հանձնարարականի):
Ք. Վանաձորի Միքայել Թավրիզյանի անվան արվեստի պետական քոլեջի հիմնանորոգման ավարտական աշխատանքների համար ՀՀ 2019 թվականի պետական բյուջեով հատկացվել է 460,004.8 հազար դրամ, սակայն քանդման աշխատանքների ընթացքում  անցքավոր ծածկի սալերի հենման տեղերում, վերին հատվածներում, լայնական ուղղությամբ  երևացել են արտահայտիչ ճաքեր, ինչի հետևանքով էլ անրաժեշտություն է առաջացել կատարել ծածկի սալերի լրացուցիչ ուժեղացման և կրող միջնապատերի ամբողջական, երկկողմանի տորկրետացման աշխատանքներ: Արդյունքում, նախագծային փոփոխությունների  նախահաշվային արժեքը կազմել է 57468,9 հազար դրամ և ստացել է քաղաքաշինական փորձաքննության դրական եզրակացություն: Լրացուցիչ աշխատանքների իրականացման համար ՀՀ կառավարության 2020 թվականի մայիսի 7-ի N 709-Ն որոշմամբ հատկացվել է անհրաժեշտ գումարը, սակայն կորոնավիրուսով և ռազմական դրությամբ պայմանավորված աշխատանքները չեն ավարտվել և այժմ էլ ընթանում են, ինչի համար էլ անհրաժեշտ է վճարումը կատարել սույն թվականին:
Երևանի թիվ 22 հիմնական դպրոցի շարունակական նորոգման աշխատանքների մնացորդը 2021 թվականի հունվարի 1-ի դրությամբ կազմում է 194,387.2 հազար դրամ, սակայն ՀՀ 2021 թվականի բյուջեով հատկացվել է ընդամենը 57,655.1 հազար դրամ: Հետևաբար, աշխատանքներն ամբողջ ծավալով կատարելու համար անհրաժեշտություն է առաջացել հատկացնել լրացուցիչ գումար:
Ալավերդու պետական քոլեջի գազամատակարարման և մասնակի ջեռուցման ապահովման համար ՀՀ կառավարության 2020 թվականի հուլիսի 2-ի N 1128-Ն որոշամամբ հատկացվել է գումար, սակայն տեխնիկական հսկողության ծառայությունների ձեռքբերման համար հայտարարված մրցույթը մի քանի անգամ չկայանալուց հետո համապատասխան գնման պայմանագիրը կնքվել է սեպտեմբեր ամսին, որից հետո ռազմական դրությամբ պայմանավորված շինարարական աշխատանքները իրականացվել են մասնակի և առաջին կատարողական ակտը ներկայացվել է միայն 2021 թվականի հունվար ամսին: Բացի այդ, անհրաժեշտություն է առաջացել նաև ավելացնել շինարարական աշխատանքների ծավալները թույլատրելի 10 տոկոսի սահմաններում:
Շինարարական աշխատանքների ծավալի ավելացում է պահանջում նաև Հայաստանի պատմության թանգարանի ջեռուցման և օդափոխության համակարգի  տեղադրումը: Տեղադրման աշխատանքներում առաջացել են խոչընդոտներ՝ բացակայում է կաթսայատան կառուցման,  էլեկտրականության սնուցման և գազի միացման (սահմանված կարգով ներկայացված են տեխնիկական պայմանները, ճարտարապետահատակագծային առաջադրանքը և նախագիծը) աշխատանքների շինարարության թույլտվությունը: Արդյունքում, 2020 թվականին աշխատանքներն ամբողջությամբ հնարավոր չի եղել իրականացնել:


Կարգավորման նպատակը և բնույթը. 
         Որոշման նախագծի ընդունմամբ կապահովվի «Արթուր Ալեքսանյանի անվան հունահռոմեական ըմբշամարտի մանկապատանեկան դպրոց» նոր սպորտային համալիրի կառուցման մեկնարկը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության, մշակութային և մարզական դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
« «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:



	 







